
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Abstract. This article examines the development of emotional and communicative competencies in medical 
students through the development of emotional intelligence based on a competency-based approach. 
Communicative competence is considered a pressing issue, revealing the essence of the modern process and the 
specific features of personal development as a manifestation of civic culture and the moral qualities of future 
medical professionals. To provide a theoretical and methodological understanding of the development of 
emotional and communicative competencies in medical students, defining the boundaries of the concepts of 
"communication" and "communicative competence," and analyzing them scientifically in the context of medical 
education. To systematize various theoretical approaches to emotional intelligence and their relationship with 
communication. Conclusions are drawn regarding the scientific and practical interpretation of the problem and 
the identification of methodological directions leading to its solution. In studying the structure of the categories of 
"competence" and "competence," several approaches can be identified. The authors believe that an activity-based 
approach is promising, viewing competence as both a manifestation in professional activity and its foundation. In 
this case, competence is understood as a system of human resources necessary for the implementation of effective 
actions within a specific process. 

Annotatsiya. Ushbu maqolada kommunikativ kompetensiya asosida tibbiyot oliygohi talabalarida hissiy-
kommunikativ kompetensiyalarni rivojlantirish nazarda tutilgan. Oliy tibbiy taʼlim talabalarida hissiy-
kommunikativ kompetensiyalarni rivojlantirish masalasini nazariy-metodologik nuqtai nazardan aniqlashtirish, 
kommunikativlik va kommunikativ-kompetensiya atamalarining chegaralarini aniqlash va tibbiyot taʼlimi 
kontekstida ularni ilmiy tahlillash, hissiy intellektning turli nazariy yondashuvlarini va ularning kommunikatsiya 
bilan bogʻlanishini tizimlashtirish, muammoni ilmiy va amaliy talqinda ifodalash hamda yechimga olib boruvchi 

metodik yoʻnalishlarni belgilash boʻyicha xulosalar yoritilgan. Kompetentlik va kompetensiya kategoriyalarining 
tuzilmasini oʻrganish jarayonida bir nechta yoʻnalishlarni ajratib koʻrsatish mumkin. Koʻpgina mualliflar faoliyatli 
yondashuvni istiqbolli deb baholaydilar, shuningdek ular kompetentlikni kasbiy faoliyatda namoyon boʻladi va 
shu bilan bir qatorda uning asosi ham, deb hisoblaydilar. Bunday holatda kompetentlik jarayonning aniq doirasida 
samarali harakatni yuzaga keltirish uchun zarur boʻlgan ichki resurslar tizimi sifatida tushuniladi. 

Kalit soʻzlar: oliy tibbiy taʼlim, hissiy-kommunikativ kompetensiya, nazariy-metodologiya, kasbiy faoliyat, 
tibbiyot xodimi, kompetentlik, kasbiy bilim, koʻnikma va malakalar, kasbiy psixologik xususiyatlar. 

DOI: https://doi.org/10.47390/SPR1342V5I12Y2025N86  

Milliy pedagogikada olib borilgan kommunikativlikka doir tadqiqotlar tahlil qilinganda, 

XXI asr boshlariga kelib, nisbatan aniq yondashuvlar taqdim qilinganining guvohi boʻlishimiz 

mumkin. Tadqiqot doirasida koʻrilayotgan boʻlajak mutaxassislarda kommunikatsiya va 

kommunikativ-kompetensiyalarni rivojlantirish boʻyicha konsepsiyalar tahlilidan kelib chiqib, 

bu ikki tushunchaga nisbatan baʼzi hollarda bir xil atama sifatida, baʼzan esa ajratib yoki 

uygʻunlikda ishlatilayotgan muloqot tushuncha ekanligini taʼkidlash holatlari kuzatiladi. 

Kommunikatsiya (lot. communication – umumlashtiraman, bogʻlayman) pedagogikada – 

axborotlarni almashish jarayoni; fikr almashuv, aloqa. [1]  Ijtimoiy nuqtai nazardan 

yondashiladigan kommunikatsiya guruh, tashkilot yoki taʼlim muassasasi, butun jamoa ichidagi 

alohida shaxslar oʻrtasida axborot almashish jarayonini oʻz ichiga oladi. Kommunikativlik – 

pedagogik tizimning tashqi muhit va boshqa tizimlar bilan oʻzaro taʼsir yetish xususiyatlariga 

ega ekanligi. Kommunikativlik doirasidagi tadqiqotlar tahlil qilinganda, koʻproq xorijiy 

sotsiologik tadqiqotlarda uning mamlakatlararo rivojlantiruvchi tushuncha sifatidagi ijtimoiy-

siyosiy ahamiyati ham keng oʻrganilganligining guvohi boʻlish mumkin. [2]   Darhaqiqat, taʼlim 

sifati mamlakat ijtimoiy-iqtisodiy taraqqiyotining mavjud va kelgusi ehtiyojlariga uning 

tizimiga nisbatan mutanosiblik darajasi bilan belgilanadi. Ushbu jarayonning yuzaga chiqishini 

esa inson omilisiz tasavvur qilib boʻlmaydi. 

Demak, kommunikativlik – kishilarning bir-biri bilan samarali muloqot qilish 

koʻnikmalari yigʻindisi boʻlib, taʼlim, sogʻliqni saqlash, iqtisodiyot kabi koʻplab sohalarda juda 

muhim ahamiyatga ega. Shifokorlar uchun kommunikativlikning kasbiy yoʻnaltirilganligi 

sababli bu jarayonning meʼyoriy natijasi oliy tibbiy taʼlimda oʻqishning butun davri mobaynida 

yuzaga chiqadigan nafaqat kasbiy, balki hissiy-kommunikativ kompetensiyalarni 

rivojlantirishni nazarda tutadi. Xususan, boʻlajak mutaxassislarda kommunikativlikni 

rivojlantirish boʻyicha xorijiy konsepsiyalar oʻrganilganda, turli modellar ishlab chiqilganligi, 

nazariy va amaliy yondashuvlar mavjudligiga guvoh boʻlindi.  

Kommunikativ jarayonni va shaxsdagi kommunikativ kompetensiyalarni aniqlash 

hamda yaratishga doir har qanday yondashuvlar uning mohiyatini toʻliq ifodalamasa-da, 

kommunikativlikning transmissiyaviy, interaktiv, tranzaksion modellari aloqa 

toʻqnashuvlarining turli tomonlarini vizual tasvirlash vositasida jarayonni soddalashtiradi va 

jarayonda yuzaga keladigan muayyan tushunchalar hamda qadamlarni tushunishga, ularni 

mavjud vaziyatlar uchun tanlashga imkon beradi. [3]   

Shaxsning rivojlanishi u yashab turgan muhitdagi ijtimoiy, madaniy va tarixiy 

kontekstda yuzaga chiqadi. Bunda har bir individual subʼyekt bilimlarini qurishda uning 

ijtimoiy muhit bilan interaktiv munosabati muhim rol oʻynaydi. Faol ishtirokchi intellektual  

innovatsion jarayonni oʻzida mujassamlashtiradi. Taʼlim ishtirokchilarning intellektini yoki 

intellektual salohiyatini rivojlantirish borasida bir qator yondashuvlar mavjudligiga 

qaramasdan, bu jarayon hamon dolzarb pedagogik muammo sifatida oʻz yechimini kutmoqda. 

Oliy tibbiy taʼlim misolida tahlil qilinadigan boʻlsa, maʼlumki, aynan taʼlim jarayonida talabaning 

oʻz-oʻzini boshqarish va rivojlantirish, dunyoqarashini kengaytirish imkoniyati vujudga keladi. 

[4] Taʼlim jarayonini tashkil etish, taʼlim vositalarini aniqlash, ularni takomillashtirish yoʻllarini 

belgilab berish, oʻquv jarayonida talabalarning oʻziga xosligini hisobga olish, shaxsning 

intellektual taraqqiyoti faoliyatning yangi turlariga asos boʻlishi kabi muammolar bir qator 

pedagog va psixologlar tomonidan tadqiq etilgan. [5]   

Pedagogika sohasida taʼlim oluvchining intellektual salohiyatini rivojlantirishning 

asosiy shakli taʼlim muhitidagi tarbiya, qobiliyatlarni rivojlantirishga qaratilgan qadriyatlardir. 

Insoniyat tafakkuri va amaliyoti tarixidagi adabiy kategoriyalardan biri boʻlmish tarbiya 

hamisha jamiyatdagi yetakchi axloqiy qadriyatlar bilan ularning odamlar tomonidan bajarilishi 

oʻrtasidagi muvozanatni taʼminlashga yoʻnaltirilib kelinadi. Shaxsning rivojlanishi va 

shakllanishiga taʼsir nuqtai nazaridan tarbiya – doimo maqsadga yoʻnaltirilgan boʻlib, birinchi 

navbatda, aniq maqsadga qaratilgan jamiyatning faoliyatidir. Bunda jamiyat oʻzida mavjud 

boʻlgan barcha imkoniyat hamda vositalardan foydalanadi. “Hozirda zamon muammolarini hal 

etish uchun bilimning oʻzi yetarli emasligi, bugun taʼlim muassasalarida shakllantirilayotgan 

shaxslar voqelikka ijodiy nazar bilan qaray bilishi, quyushqonlardan tashqarida fikrlay olishi 

muhimligi, xullas, tarbiyalanuvchilarda kuchli shaxslilik sifatlarining hosil qilinishi yangi 

pedagogik fikr uchun birinchi darajali ahamiyatga egadir”.  Intellektual jihatdan rivojlanish 

talabalarda mavjud boʻlgan layoqatlarning namoyon boʻlishiga asoslanadi. [6] Taʼlimda 

ishtirokchining ijodiy-kommunikativ qobiliyatlarini rivojlantirish, ijodkor, yorqin fikr 

yurituvchi, hissiy intellektual jihatdan rivojlangan, yosh avlodni tarbiyalash muammosi alohida 

dolzarblik kasb etadi. Chunki yoshlarning oʻz imkoniyat va qobiliyatlarini, bilim va intellektual 

salohiyatlarini toʻliq namoyon etishlari hamda ulardan ijtimoiy hayotda oʻrinli foydalanishlari 

uchun taʼlim tizimining asosiy boʻgʻini hisoblangan oliy taʼlim muassasasining har bir 

bitiruvchisi, oʻzining kelajak faoliyatini toʻgʻri tanlay olishi va kelgusi taʼlim yoʻlini belgilashi 

lozim.  

Emotsiya, odatda, insonning fikri va xatti-harakatlariga taʼsir qiladigan, jismoniy va 

psixologik oʻzgarishlarga olib keladigan murakkab jarayon sifatida taʼriflanadi. Ular inson 

hayotining koʻp jabhalarida hukmronlik qiladi, chunki shaxs omon qolish va/yoki farovonlikni 

saqlash bilan bogʻliq muhim voqealarni tan olishi va ularga javob berishi kerak, shuning uchun 

ham emotsiyalar turli funksiyalarni bajaradi. Umuman olganda, tadqiqotlar hissiy intellekt 

inson hayotining koʻplab sohalarida muhim rol oʻynashini koʻrsatdi. [7] Tadqiqotchilar hissiy 

intellekt IQ ga teng, baʼzan yesa undan ham muhimroq ekanligini aniqladilar. Bu boradagi 

izlanishlar esa emotsiya va aql bir-biri bilan chambarchas bogʻlanganini koʻrsatadi. Ushbu 

tushunchani pedagogik nuqtai nazardan talqin qilish, oliy taʼlimda kasbiy tayyorgarlik jarayoni 

bilan uygʻunlashtirish, shubhasiz, hissiy intellekt doirasidagi tadqiqotlarni toʻldiradi.  

Jamiyatda insonlar bilan muloqotga kirishish bu nafaqat soʻzlashish, balki hayotning 

barcha jabhalarida maqsadlarga erishish vositasi hamdir. Bu fikrni aniqlashtirish uchun aytish 

mumkinki, til qurilmalarini yodlash, yoki soʻzlardan gaplar yasash, qandaydir tushunchalarni 

qoʻllab koʻrish orqali erishilmaydi. Demak, shaxsda lingvistik koʻnikmalar bilan birgalikda 

hissiy kommunikativ kompetensiyani rivojlantirish zarur boʻladi, chunki samarali muloqot 

oʻqish, yozish, taʼlim olish, oʻz-oʻzini hurmat qilish, kattalar rolini oʻynash, oila va jamiyat 

hayotida faol ishtirok etish, doʻstlikni rivojlantirish, shaxsiy maqsadlariga erishish, oʻz oʻrniga 

ega boʻlish, ish topish, oilasi va oʻz jamoasiga hissa qoʻshish, individualligini namoyon qilish 

strategiyalari, texnika va texnologiyalari natijasida yuzaga chiqadi. [8] 

Hissiy kompetensiya, hissiy-kommunikativ kompetensiyalarning shakllanishi uchun 

maʼlum bir bosqich vazifasini oʻtagan va hozirda ham poydevor sifatida xizmat qiluvchi 

intellekt, kompetensiya, qobiliyat yoki xususiyat, deb nomlanuvchi quyidagi modellar: Mayer 

va Saloveyning qobiliyat modeli; Bar-On xususiyat modeli; Goleman xususiyat modeli; Petrides 

va Furnham xususiyat modeli; Sxererning hissiy kompetensiya modeli muhim ahamiyatga ega. 

Zamonaviy noaniqlik, oʻzgaruvchanlik va mojarolarning kuchayishi sharoitida insonga 

jamiyatda muvaffaqiyatli ishlashga, oʻzini oʻzi tushunishga, oʻz holatini tartibga solishga, 

faoliyat va muloqot subʼyekti boʻlishga yordam beradigan mashhur meta-sifatlarni 

rivojlantirish muhim boʻlib qolmoqda. Hozirda oʻz-oʻzini tarbiyalovchi koʻnikmalar ish 

beruvchilar tomonidan qiymat sifatida baholanadigan fazilatlar qatoriga kiradi va universitet 

oʻqituvchilari ularni talabalarda rivojlantirish zarurligini tushunishadi. [9] Dunyoda bu oliy 

taʼlimning kasbiy va taʼlim standartlarida ham oʻz aksini topgan. Umuman olganda, hissiy 

kompetensiya, hissiy-kommunikativ kompetensiya yumshoq koʻnikmalar sifatida jamiyat 

rivojlanishining muhim omili sanaladi. [10] 

Shifokorlik kasbi nafaqat tibbiy diagnostika muammolari, balki bunday tibbiy 

muammolarni hal qilishda zarur boʻlgan va, umuman, insonning hayot sifatiga sezilarli taʼsir 

koʻrsatadigan shaxsiy va oilaviy muammoli vaziyatlarda oʻzaro tushunishga erishi uchun 

bemorlar, ularning qarindoshlari va boshqa yaqinlari bilan samarali muloqot texnikasi hamda 

usullarini mukammal oʻrganishni talab qiladigan kasblardan biridir. Ayni vaqtda tibbiyotdagi 

zamonaviy paradigmalar nuqtai nazaridan, bemorning huquqlariga koʻproq eʼtibor 

qaratilmoqda. Bu holat esa oʻz-oʻzidan shifokor va bemor oʻrtasidagi munosabatlarning 

mazmunini yangicha talqinda yaratishga va tushunishga olib keldi. Bizning tadqiqotlarimizda 

hissiy va kommunikativ kompetensiya boʻlajak shifokorning shaxsiy resursi sifatida taqdim 

etiladi, u professional muloqot jarayonida oʻz his-tuygʻulari va ularini boshqarish, 

kommunikatorlarning his-tuygʻulari va ularning his-tuygʻularini tushunish hamda davolash 

jarayonida konstruktiv mazmunni qurishda hisobga olish qobiliyatida namoyon boʻladi. [11] 

Tajriba-sinov ishlarining maqsadi: tadqiqot ishimiz doirasida oliy tibbiy taʼlim 

muassasasi talabalarining hissiy-kommunikativ kompetensiyalarini rivojlantirishga qaratilgan 

metodik takomillashtirish, uni amaliyotda sinab koʻrish va samaradorligini aniqlash belgilandi. 

Bu jarayonda, xususan, talabalarning kasbiy identifikatsiyaga ega boʻlishida, professional shaxs 

sifatida shakllanishida hissiy sezgirlik, empatiya, kommunikativ madaniyat va psixologik 

moslashuvchanlik kabi jihatlarni rivojlantirishga yoʻnaltirilgan metodlar qoʻllanildi. Tajriba-

sinov ishlarining metodologik asoslari psixologik-pedagogik tadqiqot mezonlariga tayanib 

qurildi. Tadqiqotda soʻrovnomalar, davra suhbatlari, maʼruza va amaliy mashgʻulotlar, seminar-

treninglar, klinik amaliyotga yaqinlashtirilgan simulyatsion ssenariylar, mahorat darslari va 

reflektiv treninglar kabi shakllardan foydalanildi. [13] 

Tajriba-sinov ishlarini oʻtkazish uchun maydonchalar sifatida Samarqand davlat tibbiyot 

universiteti, Toshkent tibbiyot akademiyasi Termiz filiali, Buxoro davlat tibbiyot instituti 

tanlab olindi va bunda tajriba guruhida 266 nafar, nazorat guruhida 254 nafar, jami 520 nafar 

talaba qatnashdi. 

Tajriba-sinov ishlari mazmuni quyidagi shakl va metodlar asosida tashkil etildi: 

soʻrovnomalar – talabalar orasida tuzilgan aniq, bosqichma-bosqich savollar orqali 

hissiy-intellektual tayyorgarlik, oʻz-oʻzini tahlil qilishga moyillik, qaror qabul qilishda hissiy 

yondashuv va kasbiy qadriyatlarni aniqlash maqsadida oʻtkazildi. 

grafik va diagrammalar tahlili – 520 nafarga yaqin respondentlarning javoblari umumiy 

foizda tahlil qilinib, ular asosida hissiy-kommunikativ holatlarning ahamiyati va rivojlanish 

darajasi aniqlashtirildi. 

introspektiv yondashuv – talabalarning oʻz holatini anglash, refleksiv savollar orqali 

oʻzgarishlar monitoringi olib borildi. 

koʻrsatkichlar va indikatorlar asosidagi baholash – respondentlarning tanlagan javoblari 

boʻyicha ularning hissiy yetuklik darajasi, masʼuliyati va kasbiy qadriyatlarni idrok etishi tizimli 

tarzda baholandi. 

Maʼlumki, tajriba-sinov ishlariga oid koʻpgina ilmiy adabiyotlarda pedagogik muammo 

yechimining asosiy mezoni sifatida mavjud har qanday holatdan ijobiylikka erishish qabul 

qilingan. Shu nuqtai nazardan talabalarning hissiy-kommunikativ kompetensiyalarini 

rivojlantirish metodikasini tatbiq qilish samaradorligini aniqlashning quyidagi mezonlarini 

belgiladik: 

- muloqotni anglash va qaror qabul qilish etikasini egallash (kognitiv-empatik 

komponent); 

- oʻz-oʻzini doimiy kuzatish va xatolarini tuzatib borish (metakognitiv-reflektiv 

komponent); 

- oʻzlashtirganlarini oʻquv jarayonida qoʻllashi (didaktik–interaktiv komponent); 

- hissiy-kommunikativ kompetensiyaning rivojlanganligi, jonli muloqot mahorati 

(emotsional – kommunikativ komponent). 

Tanlanmalar uchun mos oʻrta qiymatlar 𝑋̅ > 𝑌̅ shartlarni qanoatlantirishini avvaldan 

koʻrish mumkin. Bu tanlanmalarga mos kelgan poligonlar chizilsa, quyidagi koʻrinishni oladi (1-

rasm). Poligonda qayd etilgan kesmalardan anglash mumkinki, bu tanlanmalar uchun mos oʻrta 

qiymatlar ham 𝑋̅ > 𝑌̅ shartini qanoatlantirishini oldindan koʻrsatadi: 

 

1-rasm. Umumiy oʻzlashtirish koʻrsatkichlarining grafik koʻrinishi 

Bundan maʼlumki, tajriba guruhi koʻrsatkichlari nazorat guruhidagilardan yuqori ekan. 

Umuman olganda, kommunikativlikning transmissiyaviy, interaktiv,  tranzaksion 

modellari taʼlim ishtirokchisi uchun emotsional intellektni, madaniyatlararo 

kommunikativlikni, kommunikativ kompetensiyalarni rivojlantirish uchun metodologik asos 

boʻlib xizmat qiladi. Tadqiqotimiz doirasida kompetensiyaviy yondashuv asosida oliy tibbiy 

taʼlim talabalarida hissiy-kommunikativ kompeteneiyalarni hissiy intellekt vositasida 

rivojlantirish nazarda tutilgan. Mavzu doirasining bunday qamrovda tanlab olinishiga oliy 

tibbiy taʼlim muassasalari talabalarining rivojlanganlik darajasi, taʼlim beruvchining maqsadi 

va talabalarning kutilmalari, tashqi ijtimoiy muhit (vaqt, fiziologik ustanovka va ryesurslar), 

psixologik-pedagogik muloqotga asoslangan nozik kasbiy yoʻnalganlik kabi qator omillar taʼsir 

koʻrsatadi. 

